
KONKORRENEKO AUZO ELKARTEAK AURKEZTUTAKO KEXAREN
INGURUKO KONTROL MOZIOA

Olaia Duarte Lopez EH BILDU udal taldeko zinegotziak, Udalbatzaren Organo Araudiaren
98.  artikulua  oinarri,  mozio  hau aurkezten  du Udalbatzan  azter  dadin. Mozioa  2017ko
apirilaren 10ean Gune Publikoen Batzordean aztertutako interpelazioaren ondorioa da.

JUSTIFIKAZIOA

Martxoaren  15ean  Konkorreneko  auzo  elkarteak  aurkeztutako  idatzia  jaso  genuen
erregistro bidez. 

Bertan adierazten dute zonaldea abandonatuta dagoela mantenimendu ikuspegitik: belarra
moztu  beharra  dago,  zuhaitzak  etxebizitzetako leihoetara  iristen  dira,  lorategiak  zaindu
gabe daude eta abar.

Apirileko  batzordeetan  Bide  Publikoetako  zinegotzi-ordezkariak esan  zigun  lorategiak
pribatuak  direla  eta  horregatik  ez  dela  mantenimendu lanik  egin.  Bizilagunek  diote
badaudela partzela publikoak eta aurreko urteetan egindako mantenimendu lanak aurten ez
direla egin. 

Partzela  publikoen zerrenda begiratuz gero,  bizilagunek arrazoia dutela  baieztatu dugu.
Hau da: Aitor Ikastola alboko partzelak publikoak dira (7 eta 9 zenbakiak, adibidez). 

Behin  baino  gehiagotan  ikusi  dugu  arazo  hau  Udal  Gobernuarekin:  bizilagunen
mantenimendu eskaera bat jaso eta eremu pribatua dela erantzun, nahiz eta publikoa izan.
Esate baterako, martxoko plenoan egoera bera bizi izan genuen Marrutxipiko argiteriaren
mantenimenduarekin. 

Azaldutako egoera kontuan hartuta, behean sinatzen duen zinegotziak honako KONTROL
MOZIO hau aurkezten du:

1. Udalbatzak eskatzen dio Udal Gobernuari zehaztu dezala Konkorrenea kaleko zein
zonaldetan egin behar duen belar mozketa eta noiz, eta zein zonaldetan ez duen
egin behar. 

http://www.donostia.eus/

2. Udalbatzak  eskatzen  dio  Udal  Gobernuari  kexa  aurkeztu  duten  auzotarrei  esan
diezaiela zein eremu den pribatua eta zein publikoa. 

Donostian, 2017ko apirilaren 12an

Olaia Duarte López

EH Bildu udal taldeko zinegotzia

